Коммуналдық мекемелерді жекешелендіру тізіміне кіргізу тиімсыз деп есептейміз




Астана, 26 қаңтар, Мәжіліс Үйі.
Мәжілістегі Палата Спикері Нұрлан Нығматулиннің төрағалығымен өткен жалпы отырыста депутат Бақтықожа Ізмұхамбетов Қазақстан Республикасының  Премьер-Министрі Бақытжан Сағынтаевқа депутаттық сауал жолдады.
Қазақстан Республикасы Үкіметінің 2015 жылғы 30 желтоқсандағы №1141 қаулысымен бекітілген жекешелендірудің 2016-2020 жылдарға арналған кешенді жоспары бар. Сол жоспарға еліміздегі көптеген  мемлекеттік коммуналдық меншіктегі мекемелер еңгізілген, соның ішінде абаттандыру, көгалдандыру, жылу және су беретің, кәріз жүйелерін тазалайтың және тұрмыстық қалды заттарды жинау және тасымалдау қызметімен айналысатын мемлекеттік коммуналдық мекемелер де бар. 
Осыған орай атқарылатын жұмыстармен мемлекеттік сатып алу заңына сәйкес жеке мекемелер айналысуда. Бірақ мемлекеттік коммуналдық мекемелермен салыстырғанда қоқыс шығаратын, жылу және су беретің, кәріз  жүйелерін тазалайтың жекеменшік мекемелер мемлекеттік тапсырыс көлемінде бөлінетін қаражатты үнемдеу мақсатында, қоқыстарды уақытылы шығармау, қоқыстарды белгіленген жерге жеткізбеу және аумақты көгалдандыру бойынша тал көшектерін егу және оларды суару, абаттандыру жұмыстарын тиісті деңгейде жүргізбеу орын алып келеді. Аталған жұмыстардың жекеменшік мекемелермен атқарылуы айтарлықтай қымбаттайды, сондықтан мемлекеттік коммуналдық мекемелерге қарағанда қаржы шығындары да тиімсіз кетеді. Бұл туралы ұлттық экономика министрлігіне аймақтардан бұдан бұрын да хаттар жолданған.  
Сондай-ақ, атап өткен қызметтер бойынша бәсекелестіктің жоқтығынан, мемлекеттік сатып алу конкурсына тиісті материалдық базасы төмен және тәжірибесі жоқ жеке мекемелердің қатысуына мүмкіндік туады.   
Алайда, жеке бизнес өкілдері қаражатын үнемдеп, қажетті көлемде жұмыс күштерін ұйымдастырмай және арнайы техникалармен қамтамасыз етілмейді.   
Нәтижесінде, мемлекеттік тапсырыс қаржының түпкілікті мақсатының орындалмауына әкеледі.    
Сонымен қатар, коммуналдық мекеменің болмауы, апаттық жағдай кезінде (қар аршу, су тасқыны, өрт, төтенше жағдай және тағы басқада техногендік күттірмейтін жағдайларда)  аталған жеке бизнес өкілдерін жедел жымылдыруда қиындық туғызады.  
Сондықтан, тазалықты сақтау, қоқыстарды уақытылы жинау, тасымалдау және өңдеу, жылу және су беру, кәріз  жүйелерін тазалау бойынша коммуналдық мекемелерді жекешелендіру тізіміне кіргізу тиімсыз деп есептейміз. 
Алдағы уақытта көтеріліп отырған мәселе бойынша мемлекеттік тұрғыда арнайы бағдарлама дайындауды ұсынамыз. 

